
Հովհաննես Թուման յանի ժառանգության համազգային նշանակությունը 

բնորոշվում է բազմաթիվ կողմերով, որոնք անմիջաբար առնչվում են հայ գը-

րականության և ողջ մշակույթի զարգացման առանցքային հարցերի հետ։ Ար֊ 

վեստր կյանքին մերձեցնելու, մեր բանաստեղծության մեջ ռեալիզմի հաղթա-

նակի, ժողովրդական բանահյուսության գանձերի բազմակողմանի о գտա գործ֊ 

մանք ազգային գրական լեզվի զարգացման և շատ ուրիշ հարցերում Թուման֊ 

յանը հայ գրականության առջև բացեց նոր հորիզոններ։ Նույնր կարելի է ասել 

նաև մեր գրականության մեշ ժողովրդայնության սկզբունքի հետագա խորաց-

ման մասին, որն իրագործվեց Թուման յանի ստեղծագործության շնորհիվ։ Այս 

դեպքում ևս նա հանրագումարի բերեց իր նախորդների ստեղծագործական 

վաստակը և հայ մշակույթի պատմության մեշ գրեց նրա ամենակարևոր ու 

վառ էջերից մեկը։ 

Թումանյանի ժողովրդայնության հարցը շատ լայն ու բազմակողմանի 

խնդիր է, որի հետ, ուղղակի կամ ան ուղղակի, կապվում են նրա ժառանգու-

թյան բոլոր բաժինները։ Այս իմաստով կարելի է ասելք որ Թումանյանի ժողո-

վըրդա յնութ յան լրիվ բացահայտումը փաստորեն կնշանակեր նրա ողշ 

ստեղծագործության հիմնական միտումների և բովանդակության գիտական 

վերլուծություն։ Սկզբից ևեթ Թումանյանի ստեղծագործական զարգացումն 

ընթացավ ժողովրդի կյանքից և մտածողությունից բխածу իր գաղափարական֊ 

գեղարվեստական ողշ համակարգով նրա ամենից նվիրական ձգտումներն ար֊ 

ձոահայտողք նրա առաջադիմությանը ծառայող արվեստ ստեղծելու ուղղու-

թյամբ։ Դեռևս 1890-ական թթ. նրա հռչակած թևավոր կոչըճ «Դեպի ժողովո՛ւր-

դը, դեպի բնությո՛ւնը, հայո՛ց գրողներ***», դարձավ նրա ամբողջ ճանապարհի 

ուղեցույցն ու նշանաբանը։ Սրանից դուրս, սրանից շեղվող կամ, առավել ևս, 

սրան հակասող որևէ տող անհնարին է գտնել նրա ժառանգության մեջ։ 

Առաջադիր հարցին կարելի է անդրադառնալ տարբեր կողմ երից։ Ամենից 

առաջ այն առումով, թե ժողովրդայնությունն ինչպե՞ս է արտահայտվել Թու-

մանյանի գեղարվեստական ստեղծագործության մեջ։ Եվ կամ այն տեսանկյու-

*Իտ> թե ժողովրդայնության խնդիրն ինչպե՞ս է ըմբռնել բանաստեղծն իր տե-

I սական ելույթներում։ Իհարկե, այս երկու կողմերը բանաստեղծի գիտակցու-

թյան մեջ միշտ սերտորեն կապված են եղել։ Թումանյանի տեսական և գեղար-

վեստական մտածողության միջև որևէ հակադրություն չկա, և նա այս տեսակե-



4 է. Մ. Հրբաշյան 

տից Էլ մեզ ներկայանում Է իբրև բացառիկ միաձույլ արվեստագետ։ 

Խորապես իրավացի Էր Դ* Դեմիրճյանը, երբ սեղմ ու դիպուկ աֆորիզմի ձևով 

գրում Էր• (ГԺողովրդայնությունը դարձավ Թումանյանի թեորիան՛ և պրակտիկ 

կանձ^։ ք^այց եթե բանաստեղծի ասույթները գրական ութ յան ժողովրդայնության 

վերաբերյալ գտնվում են, այսպես ասած, մակերեսին և Համեմատաբար հեշտ 

Է հավաքել ու մեկնաբանել դրանք, ապա շատ ավելի դժվար Է բացահայտել 

ժողովրդայնության դրսևորումները նրա բուն ստեղծագործության, գեղարվես-

տական պատկերների ներքին բովան դա կութ յան մեշ։ Մեր ուշադրությունը 

կենտրոնացնելով վերջին հարցի վրա, մենք միայն առանձին դեպքերում կը-

դիմենք Թումանյանի տեսական ասույթների օգնությանը։ 

* I I 

Ինչքան Էլ միասնական լինեն բանաստեղծի գրսւկան ըմբռնումները, и խաղ 

կլիներ կարծել, թե տասնամյակների ընթացքում դրանք որևէ փոփոխություն 

չեն կրել և թե, մանավանդ, ժողովրդայնության գեղարվեստական մարմնավոր-

ման մակարդակն ու սկզբունքներր միշտ նույնն են մնացել։ Թումանյանը 

ստեղծագործական զարգացման մեծ ուղի է անցել անցյալ դարի 80-ական թթ» 

մինչև մեր դարի 20-ական թթ. սկիզբը* Այդ ՀՈԼՐ2 քառասնամյա ուղին բաժան-

վում է երկու հիմնական փուլիճ մինչև XIX դարի վերջը (մոտ 15 տարի) և նոր 

դարի առաջին քսանամյակը։ Առաջին ը կեն и ա կան տպավորությունների կու-

տակման, ստեղծագործական ուղիների որոնման շրջանն է, իսկ երկրորդը 

գեղարվեստական հասունության, գաղափարների փիլիսոփայական խորության 

նվա՛ճման շրջան։ Ստեղծագործական այդ մեծ զարգացումը, բնականաբար> 

ուղղակիորեն դրսևորվեց նաև ժողովրդայնության ըմբռնման և նրա գեղարվես-

տական մարմնավորման մեջ։ 

Երիտասարդ Թումանյանն արդեն իր առաջին գրքերում (որոնք լույս տե-

սան 1890 և 1892 թթ՛) այն ժամանակվա հայ գրականության և հատկապես 

պոեզիայի ֆոնի վրա աչքի ընկավ հայրենի երկրի, ժողովրդի կյանքի ու կեն-

ցաղի, նրա կեն դան ի խոսքի, ավանդությունների հիանալի իմ ացութ յամ բ։ Եվ 

Թում անյանի առաջին քննադատները հատուկ նշում էին այդ հանգամանքը։ 

Այս պես, բանաստեղծ և գրսւկան ա գետ Լևոն Մ ան վե լ յան ը դրում էր. «Նա յուր 

պոեմաների մեջ նման չէ ոչ մեր հին, ոչ նոր բանաստեղծներին« նա կանգնած 

է առանձնակի, նա ինքնուրույն է, նա մի տեսակ նորություն է մեզ համար։ Այդ 

առանձնահատկություն ը ժ ո ղ ո վ ր դ ա կ ա ն տ ա ր ր ն է , որ և կազմում է նորա վի-

պական ոտանավորների իսկական զարկերակը։ Եվ իրավ, ցույց տվեք մեկին.Ւ 

որ այնպես սիստեմաբար և այնքան հաջող կերպով ոտանավորների նյութ շի-

նած լինի հայ գյուղացու կյանքը, ինչպես այդ տեսնում ենք մեր բանաստեղծի 

պոեմաների մեջ))2։ 

№այց այն, ինչ գոհուն ա կութ յամ բ ընդունվեց ընթերցող շրջանն ե րի և բար՛-

յացակամ քննադատության կողմից, շուտով սկսեց չբավարարել իրենճ բա֊ 

նաստեղծին։ 1890-ական թթ, նրա կատարած անդուլ ո րոնումնե րը, աշխ արհ ի 

1 Դ. Դեմիրճչան, Երկերի ժողովածու, Հատ. 8, Երևան, 1963, էջ 129։ 
2 Մ ան վելչան, Լ. Թ ում ան չանի ((9անաստեղձութչուններըյ> ք «Մ ուրճ», 1891, № I , 

կ 95 —96։ 



Գուման չանը և ժողովրդայնության պրոբլեմը 

և մարդու ըմբռնման անընդհատ խորացումը, խոսքի և մտքի կատարյալ ներ-

դաշնակության նվաճում ը հանգեցրին Թումանյանի ամբողջ ստեղծագործական 

համակարգի, նրա ժողովրդայնության ու ռեալիզմի արմատական վերակա-

ռուցման։ Պատահական չէ, որ դարասկզբին Թ ում ան յան ը նորից անդրադար-

ձավ գյուղական կյանքն արտացոլող իր պոեմներին («Անուշ», «Լոռեցի Սա֊ 

քոն», «ՄարոնЩ «Հառաչանք»), հիմնուէին վերամշակեց դրանք, ավելի ճիշտ՝ 

հին սյուժեների հիման վրա փաստորեն նոր ստեղծագործություններ կերտեց։ 

Այստեղ դրսևորվեց նաև ժողովրդայնության նոր, շատ ավելի խորացված ըմ-

բռնում ը։ 

Թե ինչ փոփոխություններ էին դրանք, ամենից լավ երևում է «Անուշի» եր-

կու տարբերակների համեմատությունից։ 1890 թ. գրած և երկու տարի անց 

հրատարակած այդ պոեմի մեշ լավագո՛ւյնս դրսևորվել էին երիտասարդ Թու-

մանյանի տաղանդի ուժեղ կողմերը ժողովրդի կյանքի և կենցաղի լավ իմա-

ցություն, բնության նկարչագեղ պատկերում, լեզվի հստակություն և ազն։ 

Հայրենի մ իշավայրի հետ ունեցած անխզելի կապերի մեջ էր արտահայտվում 

պոեմի ժողովրդայնությունը, և գա ուղղակի հռչակվում էր իբրև ստեղծագոր-

ծական սկզբունք և նշանաբան։ Պոեմի առաջին մասում (այն ժամանակ պոեմը 

բաղկացած էր երկու մասից) Թումանյանը բազմիցս խոսում է հարազատ ժո-

ղովրդի նկատմամբ տածած սիրո մասին, ժողովուրդ, որի «հոգին հստակ էր 

և վես իրան լեռների, աղբյուրների պես»։ Նա հիշում է հայրենի Լոռու հերոսա-

կան անցյալը, նրա նշանավոր մարդկանց, որոնց «արկածները» դարերով 

պահպանվել են սերունդների հիշողության մեջ։ 1'սկ հայրենի երկրի ներկան 

բանաստեղծի հոգում ծնում է և խոր ցավ, և ստեղծագործական ներշնչանք* 

Ո՜րքան սիրել ե մ , չ ք ն ա ղ ն ա յ ր ե ն ի ք , 

Քո սար ու ձորում մ ե ծ ա ց ա ծ մ ա ր դ կ ա ն ց 

Ս ո վ ո ր ո ւ թ յ ա ն ք ը պ ա ր զ ու վ ա յ ր ե ն ի — 

Ատելը սւնկեդծ, սիրելը ս ր տ ա ն ց . 

Ь г р որ միասին զվարճանում են 

. իրանց օջախում, թեկուզ չոր Քացով, 

Միասին վարում , միասին ցանում են, 

Մ խ ի թ ա ր վ ո ւ մ են մի բ ա խ տ ի Քուսով: 

սրանց հարկի տակ շատ ու շատ ա ն զ ա մ 

Ես էլ ե մ նրանց եղել խ ն դ ա կ ի ց , 

Երբ որ, ցավներո մ ո ո ա ց ա ծ , աո ժ ա մ 

Ուրախացել են արցունքի տ ա կ ի ց : 

Սիրել ե մ տանջվել նրանց ց ա վ ե ր ո վ 4 

Անարդար հասած ո խ ե ր ի մ ձ ե ո ք ի ց , 

Եվ պատ անեկա ն վստահ ցնորքով 

Նրանց բողոքին լինել ձ ա յ ն ա կ ի ց . . . 

Եվ այսպես, այս ոգով ու ոճով պատանի բանաստեղծը խոսում է շուրջ 200 

տող, հռչակում «հայրենի եզերքի» նկատմամբ իր անհուն նվիրվածությունը։ 

Կարելի է ասել, որ «Անուշի» առաջին տարբերակում, ինչպես նաև 1880—1890-

ական թթ. պոեմների ու բանաստեղծությունների մեծ մասում, ժողովրդայնու-

թյունն ավելի հաճախ հռչակվում էր իբրև ընդհանուր գաղափար, բայց միշտ 

չէ, որ մարմնավորվում էր իբրև գեղարվեստական սկզբունք, որը բխում է պատ-

կերների ներքին բովանդակությունից։ Եվ ապա. հարազատ երկիրն ու ժողո-

վուրդը այդ շրջանի երկերում մեծ մասամբ «լոկալ» բովանդակություն ու նեին, 

քանի որ Լոռու կյանքի կոնկրետ պատկերը դեռ չէր վերածվում ամբողջ հայ ժո-

ղովրդի կյանքի արտացոլման։ 

Մեկ տասնամյակ անց, հիմնովին վերակերտելով իր պոեմը և հրատարա-

կելով 1903 թ.։ Թումանյանը լիովին հրաժարվեց հայրենիքի և ժողովրդի նկատ-

մամբ սիրո հրապարակախոսական զեղումներից, որոնք այնքան առատորեն 

սփռված էին առաջին տարբերակում։ ռիշտ Է, վերջնական մշակման մեջ ևս 

կան հայրենի аչքնաղ երկրինյ> ձոնված հայտնի հատվածները Լ (ГԿանչում Է 

կրկին, կանչում անդադար...я, (էէ յ հին ծանոթներ, է յ կանաչ սարեր...»)։ 

Բայց, չխոսելով այն մասին, որ դրանք ծավալով անհամ եմ ատ փոքր են նախ-

ընթաց զեղումներից, ուշադրություն դարձնենք հետևյալի վրա։ Պոեմի այս 

միակ քնարական հեղինակային շեղումը կրում է շատ ավելի խոր ու լայն բո-

վանդակություն, քան հայրենի Լոռու կարոտը, դա մի ամբողջ անհետացող ա շ ֊ 

իւարհի, ժողովրդական անարատ բարքերի և բնավորությունների կարոտն է, 

որն իր կնինքն է դնում ողջ ստեդծադործության վրա, տոգորում է այն մի էլե-

գիական լուսավոր թախիծով. 

Ողջո՜ւյն ձեզ, կ յանքիս անդրանիկ նուշեր, 

Որբացած հոդիս ողջունում է գեղ, 

Թըււչուն կարոաով փբնտրում ձոր ու լեո , 

Դյութական ձայնով կանչում է հանդես: 

Դո՛ւրս եկեք կըրկին շիրմից , խ ա վ ա ր ի ց , 

Դո՛ւրս եկեք տեսնեմ, շոշափեմ, լ ս ե մ . 

Կյանքով շոնչեցե՜ք , ա պ ր ե ց ե ՚ ք նորից, 

Լ ը ց ր ե ՚ ք պոետի հա&ույքբ վ ը ս ե մ . . . 

Թեև այստեղ էլ կա ինչ-որ տեղայնացում, այստեղ էլ է խոսվում Լոռու 

սարերի ու «հին-հին քաջերի» մասին, բայց այդ ամենի շրջանակներն անչափ 

լայնանում են և փոքրիկ գավառի միջոցով, հիրավի, ներկայացվում են ամբողջ 

հայ ժողովրդի կյանքի տեղաշարժերը։ Այդ հատվածը, ինչպես և ողջ պոեմը, 

կերտված է գեղարվեստական անթերի զգացողությամբ, մտքի և խոսքի իդեա-

լական ներդաշնակությամբ։ <гԱնուշի» վերջնական տարբերակի մեջ ժողովըր-

դայնությունը, փաստորեն, միաձուլվեց, նույնացավ բարձր գեղարվեստա-

կանության հասկացության հետ։ Այն արտահայտվում է ոչ թե հայրենիքին ձոն-

ված ներբողներով, այլ հենց ժողովրդի կյանքի բազմակողմանի ռեալիստական 

պատկերումով։ Ժողովրդայնությունը, ասեք, պոեմի մակերեսից գնացել է 

դեպի նրա խորքերը դեպի սյուժեի ու կերպարների ՛ներքին բովանդակությունը 

և, իհարկե, դրա հետևանքով դարձել է շատ ավելի օրգանական, խոր և ազդե-

ցիկ։ Այժմ ավելի լայնորեն են գծագրվում մասսայական տեսարանները, ժո-

ղովրդական տոներն ու հավաքները ուրախ կամ տխուր առիթներով, նույնիսկ 

կենցաղային մի շարք մանրամասներ։ Պոեմը դարձել է ժողովրդական կյանքի 

մի յուրօրինակ հանրագիտարան։ Խորապես ազգային նկարագիր են ստացել 

նաև պոեմի անհատ հերոսները, նրանց արարքների, հոգեբանության ծավալուն 

բացահայտումը, նրանց քնարական երգերն ու երկախոսությունը (որոնք կազ-

մում են պոեմի կեսից ավելին ) ընթերցողի առջև գծագրում են իսկական ժո-

ղովրդական, ազգային բնավորություններ։ Այս բոլորն զգալի չափով բացա-

կայում էր 1890 թ. տարբերակում, հերոսներն այնտեղ զուրկ էին գեղարվեստա-

կան կոնկրետությունից և, առհասարակ, ավելի բնորոշվում էին հեղինակային 

պատմությամբ, քան սեփական արարքներով ու խոսքով, ավելի «ընդհանրա-

պես մարդիկ» էին, քան որոշակի ազգային֊սոցիալական միջավայրի և դարա-
շրջանի գծերի կրողներ։ 

Սակայն կա պոեմի ժողովրդայնության խորացման մեկ ուրիշ, շատ կա-
րևոր կողմ ևս։ Առաջին «Անուշը», պատմելով գյուղական կյանքի մի դժբախտ• 
դեպք, չուներ փիլիսոփայական խոր ենթատեքստ կամ համամարդկային ընդ-
հանրացման միտում։ Վերստեղծելով պոեմը, Թումանյանը այն տոգորեց կյան֊ 
քի և մահվան, մարդու և բնության փոխհարաբերության խոր զննումներով։ 
Պոեմում առկա է մի իմաստուն փիլիսոփայական հայացք մարդու և ժողովրդի 
ճակատագրի վերաբերյալ, որն իր բովանդակությամբ խորապես թումանյանա-
կան է, բայց և հարազատ ժողովրդային է իր ակունբներով ու ձգտումներով։ 

Ավելացնենք այս ամենին և այն, որ բանաստեղծն ազատեց իր պոեմը հը-
ռետորական, գրքային լեզվի բոլոր տարրերից, վերացական պատկերներիցг 

գրեց այն հստակ ու ամուր, ասես հայրենի հողի ու ջրի հյութերով սնված լեզ-
վո վ, որը իրավամբ թուման յան ական լեզու են կոչում։ Այս բոլորն իրավունք 
է տալիս ասելու, որ «ԱնուշըЬ այն տեսքով, ինչպես որ նա մտել է հայ հասա-
րակության գիտակցության մեջ, բնորոշվում է ժողովրդայնության ա մ են ա բար-
ձր ր հատկանիշներով, որոնք դրսևորվել են ոչ միայն իրական կյանքից քաղ-
ված պատմության, այլև բնավորությունների, մասսայական տեսարանների ու. 
բնանկարների, արտահայտչական միջոցների և համամարդկային ընդհանրա-
ցումների մեջ։ Նույնը, մեծ կամ փոքր լափով, վերաբերում է նաև ստեղծագոր-
ծական կյանքի երկրորդ փուլում Թումանյանի գրած գրեթե բոլոր չափածո և. 
արձակ երկերին։ 

Ժողովրդայնությունը պատկանում է •գրականագիտության ամենաբազմա֊ 

նշանակ և «անկայուն» հասկացությունների թվին, չէ ՚ որ յուրաքանչյուր դա-
րաշրջանում և յուրաքանչյուր հասարակական խավի կողմից առաջ է քաշվել 
գրականության ժողովրդայնության իր ըմբռնումը։ Սխալ կլիներ ելնել հարցի 
ինչ-որ քարացած, արտապատմական հասկացությունից, ինչպես նաև ժողո-
վըրդայնության առանցքային, հիմնական հարցերը փոխարինել երկրորդական 
նշանակություն ունեցող մասնավոր .-չափանիշներով։ Հիշենք, օրինակ, այն 
պարզունակ ըմբռնումը, երբ իբրև ժողովրդայնության հիմնական պայման 
դրվում է այն հարցը, թե անցյալի այս կամ այն գրողն արդյոք պատկերե լ է. 
հասարակ ժողովրդի կյանքն ու կենցաղը, թե" ոչ։ Հայտնի է, որ նյէան, մո-
տեցումը ժամանակին դեռևս Բելինսկին Էր մերժում, որն իբրև ժողովրդայնու-
թյան հիմնական չափանիշներ առաջ քաշեց կյանքի արատների ճշմարտացի 
պատկերման և ազգային ոգու հարազատ վերարտադրության պահանջը։ Նա-
խ ամ արքս յան գեղագիտության մեջ հենց հեղափոխական դեմոկրատներն Էին, 
որ առաջադրեցին ժողովրդայնության ամենից խոր և արդյունավետ ըմբըռ-
նումը։ Չերնիշևսկին, օրինակ, ժողովրդայնության պայմանը տեսնում Էր ժողո-
վըրդի կյանքում գրականության պատկերած, «առարկաների ունեցած կարևո-
րության աստիճանի» և գեղարվեստական ձևի сгկատարելապես ժողովրդային» 
լինելու հանգամանքի մեջ։ Այդ դրույթները զարգացվեցին, խորացվեցին մարք֊ 
սիստական֊լենինյան գրականագիտության կողմից։ Անցյալի մեծ արվեստա-
գետների ժողովրդայնության աստիճանը բն՛որոշվում Է ոչ թե սոցիալական 
ծագման փաստով կամ ստեղծագործության թեմատիկայով, այլ նրա լուսա֊ 



է. Մ. յքրբաշյան 

բան մ ան գաղափ արկան ելակետով։ Կարևորն այն Է, թե որքանո վ սերտ Է եղել 
գրողի էյ աղա փա ГШ կան կսւս|ր ժողովրդական զանգվածների հետ, իր ստեղծա-
գործության մեջ նա արծարծե՞լ Է արդյոք ժողովրդի կ յ ա ն ք ի հ ա ն գ ո ւ ց ա յ ի ն ; 
վ6ուսկան հարցերը , և եթե այո, ապա ի սչ դիրքերից Է լուծել դրանք։ 

Թումանյանը հայ գրականության պատմության մեջ, ի թիվս ուրիշ նորու-
թյունների, բ՛երեց նաև ժողովրդայնության նոր, շատ ավելի բարձր որաէլ։ 
Արո՚նք Էին ժողովրդայնության այդ նոր որակի հիմնական գծերը։ 

Ազգային գրականության ամեն մի նոր փուլում ժողովրդայնության հա՛ր֊ 
ցը դրվում Է յուրովի, հասարակական կյանքի նոր պահանջներին համ ապա֊ 
տասիյան։ Ինչպես գեղարվեստական զարգացման շատ ուրիշ հարցերում,Հ այն-
պես Էլ ժողովրդայնության խնդրում նոր, ավելի խորացված պահանջներ դրբ-
վեցին XIX դարի վերջին տասնամյակում հայ գրականության պատմության 
այգ կարևորագույն, բեկումնային նշանակություն ունեցող շրջան ում։ Ղա ցայ-
տուն կերպով երևաց հատկապես պոեզիայի մեջ։ Սկսվեց արևելահայ պոեզիա-
էի զարգացման նոր փուլը, որը շատ կողմերով տարբերվում Էր նախորդ 
պատկան յան ա կան-շահ ա զի զյան շրջանից։ Այդ նոր փուլի սկզբնավորման մա-
սին աոաջինն ազդարարեց Հ. Հովհաննիսյանը՝ 1887 թ. հրատարակված իր 
ժողովածուով։ Մի փոքր անց ասպարեզ իջան Ա. Ծատուրյանը, Լ. Մանվելյա-
նը, Հ. Հակոբյանը, Ч". Ղեմիրճյանը և ուրիշ բանաստեղծներ։ Այղ շրջանում իր 
մասին հայտարարեց այնպիսի մի խոշորագույն բանաստեղծ, ինչպիսին Է 
Ավետիք Ի и ահ ակ յանը г Սակայն անկասկած Է, որ երկու դարերի սահմանա-
գլխին հայ գրականության, մասնավորապես պոեզիայի զարգացման նոր ուղ-
ղության ամենամեծ ներկայացուցիչը Թում ան յան ը եղավ։ Նրա ստեղծագործու-
թյան մեջ ժողովրդայնության սկզբունքն ստացավ իր ամենախոր և համապար-
փակ արտահայտությունը։ 

Ւր գեղարվեստական այդ մեծ միսիան իրագործելու ճանապարհին Թու֊ 
մանյանը պետք Է վերագնահատեր իր նախորդների վաստակը, նրանց պատ-
մական սահմանափակության հ ա ղթահարմ ան խնդիրը։ Այս առում ով շատ կա-
րևոր են այն քննադատական դիտողությունները, որ կատարել Է Թումանյանն 
իր նախորդ շրջանի այսպես կոչված ((տարաշխարհիկя բանաստեղծների 
Պատկանյանի, Ալիշ անի, Շ ահազիզի վերաբերյալ։ Բարձր գնահատելով 
նրանց ստեղծագործության հայրենասիրական կորովը, նրանց գաղա-
փարների ազնվությունը և ±խոր ազդեցությունը հայ հասարակության 
վյ։ա, Թուման յանը միաժամանակ ցույց Էր տալիս, որ ապրելով հայրենի 
երկրից հեռու, օտար երկնքի տակ, այդ բանաստեղծները չէին կարող անհրա-
՛ժեշտ խորությամբ ու լայնությամբ ճանաչել ու պատկերել հայրենիքի կյանքը։ 
Այդ պատճառով էլ 0Гհենց որ նրանք վերացական մտքերից դիմում են հայ 
կյանքի կոնկրետ ձևե րին, ան մ իջա պես ցույց են տալիս իրենց անծանոթու-
թյունն այդ կյանքին»^։ Սա, անշուշտ, կաշկանդում և սահմանափակում էր 
այդ բանաստեղծների ժողովրդայնությունը, թույլ չէր տալիս ներկայացնելու 
հա՚րենի երկրի կյանքն իր բնական գույներով, կոնկրետ, իրական հանգա-
մանքների մեջ։ ճիշտ է, բացի <гտարաշխարհիկя բանաստեղծներից կար նաև 
«բնաշխարհիկя գրողների հոսանքը՝ Աբովյանի և նրա հետևորդների (Պռոշ-
յան՝, Աղա յան) դպրոցը, որ Թուման յանը շատ բարձր էր գնահատում հենց ժ ո -

3 Հ ո վ հ. Թուման յան, Երկերի մողրվաէոլ, Հատ. IV, էչ 449։ 



Թում ան յ ա ն ը և ժ ո ղ ո վ ր դ ա յ ն ո ւ թ յ ա ն պ ր ո բ լ ե մ ը 9 

ղովրդի կյանքի ճշմարիտ պատկերն ստեղծելու համար։ Այդ գրողներին նսւ 

համարում էր իր ուսուցիչներն ու անմիջական նախորդներր։ Բայը բուն պոե-

ԳԻ աՏԻ բնագավառում, նկատի ունենալով լաւի ած ո չի ժանրային, թեմատիկ և 

այլ առանձնահատկությունները, Թուման յանը նախընթաց շրշանի հայ բանաս-

տեղծների մեշ տեսնում էր հիշյալ թերությունը, որն անհրաժեշտ ւէր հաղթա-

հարել։ Հայ նոր պոեզիայի պատմության մեշ ժողովրդի կյանքի կոնկրետ տի-

պական, լիարյուն ռեալիստական պատկերման, հայրենիքի с(տանջանքների ու 

տենչանքների» լայն և խոր արտացոլման խնդիրը փայլուն կերպով իրագոր-

ծեց ինքըճ Թում ան յանը։ 

Եվ, իրոք, Թում ան յանը մեր պոեզիան խոշոր չավավ մերձեցրեց ժողովըր֊ 

դի կյանքին և ձգտումներին։ Ոչ թե հայրենիքի և ժողովրդի նկատ֊ 

մամբ սիրո ընդհանուր հռետորական հռչակում, այլ նրանց կյանքի 

ռեալիստական արտացոլում, որը լուսավորված է ներկայի խոր իմացությամբ 

և ա պա գա մեծ հեռանկա րի գիտակցությամբ։ Ղրա ապացույցն են նրաճ տա-

ռացիորեն բոլոր նշանավոր երկերը՝ 1լ ժամանակակից կյանքն արտացոլող 

պոեմներն ու պատմվածքները, ասենք «Անուշը», ((Հառաչանքը)), <гԳիքորր», 1ւ 

ժողովրդական բանահյուսության հիման վրա գրած բազմազան երկերը՝ «Թըմ֊-

կաբերդի առումն)) ու ССՍասունցի Ղավիթը», ((Քաշ Նազարն» ու մյուս հեքիաթ-

ները, СС Փարվան ան)) ու մյուս բալլադները, 1ւ փոքրիկ ծավալի մեշ վիթխարի; 

բովանդակություն խտացնող քնարական գոհարները։ Կարելի է ասել, որ եթե 

Ալիշանը, Պ ատ կան յանը և Շ ահազիզը ներկայացնում էին մեր պոեզիայի զար-

գացման, նրա ժողովրդայնության ռոմանտիկական շրշանը, ապա Թ ում ան յա-

նը հաստատեց ռ ե ա լ ի ս տ ա կ ա ն ժ ո ղ ո վ ր դ ա յ ն ո ւ թ յ ա ն ս կ զ բ ո ւ ն ք ը : Եվ այդ ճանա-

պարհին Թում ան յան ի նվաճած բարձունքը դարձավ ոչ միայն հայ պոեզիայի,, 

այլև ողշ մշակույթի մեծագույն հաղթանակներից մեկը։ 

Կարևոր է նշել, որ տարբեր ժամանակներում հայ գրականության ժողո֊ 

վըրդայնության տարբեր աստիճանները Թումանյանը բացատրում էր ոչ թե 

գրողների տաղանդով կամ անձնական նախասիրություններով, այլ, նախ և 

առաշ, այն պա տ մ ա կան հանգամանքներով, որոնց մեշ դրված են եղել այդ 

գրողները։ Հատկանշական են, օրինակ, 1916 թ, դրած մի նամ ակի հ ե տ ևյալ 

տողերը• ((Ա յո , Я՝ ամ առ֊Ք ա թի պան անպայման տաղանդավոր մարդ է, բայց 

եթե նա քիչ է ազգային բանաստեղծ՝ էդ պակասությունը իրենը չի, տ ա ղան դի 

պակասությունը չի, այլ հանգամանքների, ինչպես և իմը չի էն առավելությու-

նը, որ ես ավելի եմ ազգային, այլ դարձյալ հան գա մ ան քներին ը»^։ Երկու դարե-

րի սահմանագլխին հայ գրականության ավելի ժողովրդային, ((ավելի այղգա-

յին» դառնալու փաստը կապված էր հասարակական խոր տեղաշարժերի հետ։ 

Կյանքում դեմոկրատական հոսանքների և ըմբռնումների ուժեղացումը ազդեց 

դրա կան ության վրա, ստիպեց նրան ավելի մերձենալու ժողովրդին, ճանաչելու 

և պատկերելու նրա կյանքն ամբողշ խորությամբ ու լայնքով։ Այդ միտումի» 

ամենից վառ արտահայտիչը Հովհաննես Թումանյանն էրւ 

Թում ան յան ը տեսավ իր ժամ ան ակի առավել էական, հ ան գուցային կող֊ 

մերը և արտացոլեց դրանք գեղարվեստական աննախընթաց ուժով, միշտ ե լ ֊ 

ն ելով աշխատավորական խավերի շահերից, իր արծարծած հարցերը լուս ա բա֊-

նել ով ժողովրդին հատուկ կենսափիլիսոփայությամբ։ Ղա.,. աճեն ի ց առաշ, հայ> 

* Նույն տեղում, հատ. V, Էհ 418* 

գյուղաշխարհում նահապետական կեն и աձևե րի քայքայման և բուրժուական 

հարաբերությունների հաստատման պրոցեսն էր։ Բում անյանի մեծությունն 

այն է, որ նա ոչ միայն քննադատեց նահապետական կյանքի հետամնացու-

թյունը, այլև տեսավ ժողովրդի ընդերքում պահպանված բարձր հատկանիշ-

ները, որոնք պետք Է մտնեն ապագա ցանկալի հասարակության մեշ։ Նա ոչ 

միայն հետևողականորեն մերժեց բուրժուական պրակտիկան իր գռեհկությամբ, 

բոլոր սրբազան ըմբռնումների առուծախով, այլև արտահայտեց ժողովրդական 

խավերի գեղեցիկ երազանքը արդար ու ներդաշնակ հասարակության, (էհաշտ 

ու խաղաղ մարդկության» մասին, ուր չեն լինի «շահ ու գերի, ստրուկ ու տեր». 

Իմ մ ո ւ ր ա լ ը շա՜տ էր շ ք ե ղ , 

Օ՛ր г ա խ տ պ ի տ ե ր ք ա ղ ա ք ու գ ե ղ . 

ե ր գ ը հոսեր հաուսչքի տեղ, 

Սերն ու բ ա ր ի ն 4 Ա ր ա ղ , Անուշ: 

Թումանյանն ավելի խոր, քան որևէ ուրիշ հայ գրող, ըմբռնեց հայ ժողո-

Վըբդի ազգային գոյության և ազատագրության վճռական գործոնները։ ссՀայ-

կական հարցի» լուծումը նա կապում էր մարդկության կյանքում կատարվելիք 

մեծ փոփոխությունների, մարդասիրության, ժողովուրդների խաղաղ կեցու-

թյան և դաշինքի բարձր սկզբունքների հաղթանակի հետ։ Բերենք այդ բանն 

ա պա ցուցող անհամար օրինակներից միայն մեկը։ Համաշխարհային պատե-

րազմի ողբերգական ի րա դա րձությունն ե րով լեցուն օրերին բանաստեղծը գր-

քում էր. 

Աշխարհից աշխարհ թ ո ղ ձեն տ ա ն ի ր ա ր , 

Որոնք իշխում են մ ա ր դ կ ա ն ց ս ր տ ե ր ի ն , 

Աղղերն ինչ ա ն ե ն ա՛ղնի վ ու պ ա յ ծ ս ւ ո , 

Թող ի մի բ ե ր ե ն էս ղ ա ո ն օ ր ե ր ի ն : 

ե վ թող ս ր տ ե ր ի ղսւշըն կ ա պ ե ն կոսւ , 

Ամուր շ ա ղ կ ա պ ե ն ա ն ս ա հ մ ա ն ս ի ր ո վ , 

Շրնչեն կենղանի մի շուն շ ընղհանուր , 

Կ յանքը ջ ե ր մ ա ց ն ե ն հ ո ղ ե ղ ե ն հ ը ր ո վ : 

ե վ թ ո ղ մի պ ա յ ք ա ր լինի կ յ ա ն ք ի մ ե շ ՝ 

ե վ ով ա վ ե լ ի ուժ ղին կ ը ս ի ր ի , 

եվ թ ո ղ մի մ ր ց ո ւ մ լինի միշտ սւնվերշ՝ 

Բարու, գ ե ղ ե ց կ ի ու վեհ գ ո ր ծ ե ր ի : 

Թումանյան՛կ իր ստեղծագործության մեշ մարմնավորեց հայ ժողովրդի 

ազգային բնավորության լավագույն գծերը։ Ինչքան էլ դժվար է կոնկրետ, շո-

շափելիորեն ցույց տալ այս կամ այն ազգության հոգևոր առանձնահատկու-

թյուններն ու նրանց գեղարվեստական արտացոլումը, այնուամենայնիվ, իս-

կական արվեստագետի ստեղծագործության մեշ դրանք միշտ առկա են, և այն-

քան ավելի մեծ է գրողը, որքան իր երկերում ավելի խոր ու լայն է մարմնա-

վորում այդ առանձնահատկությունները։ Թումանյանն այդպիսի գրող է և այդ 

տեսակետից թերևս ամենից մեծը հայ գրողներից։ Նա, Վահան Տերյանի բնո-

րոշմամբճ аժողովրդական հոգու իմաստուն ու վսեմ թարգմանը», մեծագույն 

ուժով արտահայտեց իր ժողովյյդի դարավոր մաքառումն ու զարմանալի կեն-

՛սունակությունը պատմության քառուղիներում, նրա ձգտումը ссմիշտ դեպի 

վեր», դեպի լույսի, արդաբության ու խաղաղության հանգրվան ը։ Հարազատ 

ժողովրդի բնավորության այդ և շատ ուրիշ հատկանիշներ, նրա բանահյուսու-
թյան, գրականության և առհասարակ գեղարվեստական մտածողության ա֊ 
ռանձնահատկությունները, նրա կենդանի խոսքի բույրն ու գեղեցկությունը 
զարմանալի հստակությամբ արտահայտվեցին Գուման յանի պոեզիայի և ար-
ձակի մեջ։ Օգտագործելով Պուշկինի մասին գոգոլյան հայտնի գնահատակա-
նր, մենք կարող ենք ասել, որ Գուման յանի մեշ էլ հայկական բնությունը, հայ-
կական հոգին, լեզուն և բնավորությունը «՛արտացոլվել են նույնպիսի մաքրու-
թյամբ, նույնպիսի զտված գեղեցկությամբ, որով լանդշաֆտը արտացոլվում է 
օպտիկական ապակու ուռուցիկ մակերեսի վրայ)5։ Եվ միանգամայն իրավացի էր 
Ստեփան Ցորյանը, երր դեռ հիսուն տարի առաջ, թ՛ուման յանի կենդանության 
ժամանակ գրում էր, «Ինչպես Պ ուշկինի մոտ մարդ հինգ զգայարաններով ըզ-
գում է ռուսն ու. ռուսականը, այնպես էլ Թուման յանի երկերում— լինի մանկա-
կան ոտանավոր, պոեմ, հեքիաթ թե լիրիկական .հատված-Հ- ՚ մարդ զգում, 
տեսնում և. շնչում է հայն ու հայկականըյ»®» 

Հենց ազգային ՛ոգու ըմբռնման և մարմնավորման ձգտում ով էր պայմա-
նավորված նաև այն խոր հետաքրքրությունը ժողովրդական բանահյուսության,-, 
նրա մեշ դարերի ընթացքում խտացված հոգևոր գանձերի նկատմամբ, որ ըս-
կըզբից ևեթ բնորոշ էր Թուման յանի համար։ Բանահյուսության մեշ, նա տես՛-
նում էր ժողովրդի ոգին՝ արտացոլված առավել հստակությամբ և խորությամբ։: 
Ահա թե ինչու ժողովրդական բանահյուսության բազմակողմանի օգտագործումը-
դարձավ Թուման յաքյ ի ժողովրդայնության կարևորագույն բաղկացուցիչ տար— 
րերից մեկը։ Բայց դա արդեն մի առանձին մեծ խոսակցության նյութ է։ 

Եր գեղարվեստական մտածողությամբ և ստեղծագործության կոնկրե՛տ 
բովանդակությամբ Թումպն-յանը, հիրավի, մեր ամենից ազգային բանաս-
տեղծն է, հարազատ «ժողովրդի սիրտը», եթե օգտագործենք իր իսկ դիպուԿ 
բնորոշումը արվեստագետի կոչման մասին։ Բայց և միաժամանակ խորապես 
համամարդկային բանաստեղծ է նաг Հենց նրանում է Թուման յանի մեծությու-
նը, որ նա հայկական իրականության կոնկրետ պատկերներից, ժողովրդական, 
բանահյուսության սյուժեներից ու կերպարներից միշտ գնում է դեպի իրենց բո-
վանդակությամբ և նշանակությամբ համամարդկային գաղափարների և-իդեալ--
ների արծարծում։ Գյուղական պատանիների սիրո, վրեժի և կործանման հա-
սարակ պատմությունից նա կերտեց «Անուշի» նման խորապես բանաստեղծա-
կան և ողբերգական մի պոեմ, որը հուզում է ամեն ազգության ընթերցողի 
պատմական մի աղոտ ավանդությունից հոգեբանական անսպառ ծալքեր պա՛-
րունակող և իբրև մարդու բարձր կոչման հիմն հնչող «Թմկաբերդի առումը»՜? 
ժողովրդական պարզունակ մի լեգենդից՝ մարդու կատարելագործմ՛ան հավեր-
ժական ձգտում ը խորհրդանշող «Փար վան ան я և շատ ուրիշ ստեղծագործու՛-
թյուններ։ Իրենց վառ արտահայտված ազգային ձևի մեշ համամարդկային, 
մեծ խոհերով են տոգորված «Սասունցի Դա վիթն» ու «Դեպի Անհունը«Հազա-
րան բլբուլն» ու «Քաշ Նազարը», «Հսկան» և «Չարի վևրշը», «Մի կաթիլ մեղ-
րը» և «Թագավորն ու չարչին» և, վերշապես, ամեն մի տողում մի իմաստուն՛ 
խոհ կամ պատգամ պարունակող խորախորհուրդ քառյակները։ 

б Ն. Վ. Գոդո լ, Երկերի ժողովածու, հատ. 6, Երևան, Т955, էշ Щ 
6 Ատ Յոր յան, Երկերի ժողովածու, հատ. 10, Երևան, 1964, էք 312յ. 

Թում ան չան ը բացառիկ Հստակ էր ըմբռնում արվեստի մեշ ազգային ի և 

Համամարդկայինի դիալեկտիկ կապը։ Միայն իսկական ազգայինը կարող է 

համամարդկային հնչեղություն ստանալ, և միայն համամարդկային բարձր 

գաղափարներով տոգորված երկն է, որ արտահայտում է իրոք առաշավորն 

ու լավագույնը ազգայինի մեշ։ Հիշենք այդ ըմբռնման բազմաթիվ արտահայ-

տություններից մեկը։ Զրույցներից մեկի ժամանակ Թումանյանն ասել է. 

հհ Մա րդ որքան մոտ լինի իր երկրին ու իր ժողովրդին, որքան շատ խորանա 

ժողովրդական ստեղծագործության մեշ, նա էնքան ավելի մեծ է ու համամարդ՛-

կային. էդ ճանապարհով միայն գրողը կարող է համամարդկային գրական ու֊ 

թ յան մեշ տեղ ունենալ»'։ 

Թումանյանի բերած նսրությունն այն էր նաև, որ իր նախորդների համե-

մատությամբ նա մեծապես բարձրացրեց ժողովրդայնության գաղափարների 

զեղարվեստ ական մարմնավորման մակարդակը։ Կարելի է ասել, որ մ իշնա -

դա ր յան մեր քնարերգուներից հետո ա ռաշին ը Թումանյանն էր, որ հայ պո ե՛-

ղի ան նորից հասցրեց համաշխարհային արվեստի լավագույն նվաճումների 

աստիճանին։ Արտակարգ պարզ, ան պաճույճ, ամենքին հասկանալի թվացող 

թում ան յան ա կան արվեստը միաժամանակ զարմանալիորեն բարդ է և բազմա-

շերտ, հարուստ է գեղարվեստական ան и պա ռ երանգներով, հ ույղե րի և գաղա-

փարների մի իսկական հորձանքով։ Այդ էյ որ Թում ան յանի ստեղծագործութ յա-

նը իրավունք է տալիս ուղեկցելու ընթերցողին ամբողշ կյանքի ընթացքում, 

ամեն անգամ բացվելով մի նոր կողմով, մանկանը Հափշտակելով իր կենդա-

նությամբ ու անմ իշա կան ությամբ, երիտասարդինճ կենսահաստատ ուժով և 

մարդասիրությամբ, Հասուն տարիքում կյանքի գաղտնիքների փիլիսոփայա-

կան խոր ըմբռնումով։ 

Անհրաժեշտ է Հատուկ նշել նաև գեղարվեստական ձևերի այն խոշոր բազ-

մազանությունը, որ Հաստատեց Թում ան յանը հայ բանարվեստի՛ մեշ։ Նրա 

ռեալիզմը երբեք չի Հանգել իրականության ձևերի պարզ կրկնության։ Գե ո ար-

վեստական արտացոլման բնագավառը լայնորեն ներթափանցում են պայմա-

նական պատկերները, ֆանտաստիկան, Հիպերբոլը, որոնք, հեռանալով տա-

ռացի ճշգրտության иկզբունքից, օգնում են բացաՀայտելու կյանքի ճշմարտու-

թյունը շատ ավելի խոր և բազմակողմանի։ Այդ իրողությունը կարելի է Հստա-

կորեն տեսնել ոչ միայն «Սասունցի Դավյիթը», ((Թմկաբերդի առումը», 

((Հազարան բլբուլ» պոեմներում, ((Փարվանա», ((Աղավնու վանքը» և այլ բալ-

լադներում, բոլոր Հեքիաթներում և ժողովրդական բանաՀյուսության Հիման 

վ_րա գրված մյուս երկերում, այլև ((ոչ-ֆոլկլորային» շատ գործերի մեշ։ Հիշենք 

(( Ան ո ւշը »Հ իր նախաբանի ֆան տ ա и տ ի կ փերիներով, ողբերգության նախա-

զգացման մոտիվներով, սիմվոլիկ վերշաբանով, ((Հին կոիվը»՝ իրականության 

և Հեքիաթի միաձուլման ո րոշակի մ ի տ ում ով, «Պոետն ու Մուսան»՝ իր պայմա-

նական, այլաբանական иյուժեով, аԴեպի Անհունը»ճ իր փոխաբերական ենթա֊ 

տեքստով և այլն։ Այս բոլորը խոշոր չավավ նորություն էր Հայ պոեզիայի 

պատմության մեշ և Թում ան յանի ստեղծագործութ յունը գունավորում էր մի 

Հատուկ երանգով։ 

7 Հ Ո վհ. Թում ա ն յ ա ն, Երկերի ժողովածու, ժողովրդական հրատարակություն, 
Երևան, 1926, էշ VIIIլ 

Թուման յանի ժողովրդայնությունը ոչ միայն նոր որակ էր հայ գրականու-
թյան համար, այլև դարձավ նրա հետագա զարգացման հզոր ազդակներից 
մեկը։ Թում ան յան ի ց հետո արդեն անհնար է հայ գրականության մեջ նոր 
խոսք ասել, առանց հաշվի առնելու և հենվելու արվեստագետի և ժողովրդի, 
պոեզիայի և իրականության փոխհարաբերության այն ըմբռնումների վրա, որ 
հաստատեց նա իր ստեղծագործությամբ։ Եվ իրոք, ետ թո լման յան ակ ան շրջանի 
գրականության մեջ դժվար է ցույց տալ որևէ քիչ թե շատ նշանակալից հայ 
գրողի, որը շրջանցած լինի նրա մեծ պատւէիրանները, եթե նույնիսկ այդ գրողն 
իր ոճով ու թեմաներով շատ հեռու լիներ Թուման յանից։ Թուման յանի ավան-
դույթը ոչ թե մի նեղ «դպրոցя է կամ առանձին հոսանք, այլ ազգային գրակա-
նության լիարյուն ռեալիզմի և ամենախոր ժողովրդայնության սկզբունքների 
օրգանական ամբողջություն, որոնք ժամանակի ընթացքում չեն կարող հնանալ 
կամ արժեքազրկվել։ Եվ այսօր էլ նա կանգնում է մեր առջև իբրև կենդանի 
ապացույց այն հին ճշմարտության, որ իսկական արվեստի միակ և անփոխա-
րինելի աղբյուրը ժողովրդի կյանքն է, նրա հետ ունեցած անխզելի կապերը։ 
Շատ բաղադրամասերից է կազմված Թուման յանի բանաստեղծական հանճա-
րը։ Բայց նրանց բոլորի հիմքն ու ողնաշարը ժողովրդայնության մեծ և ազնիվ 
սկզբունքն է։ Ահա թե ինչու այն հարցին, թե ո՞րն է Թում ան յան ի մեծությունն 
ու վեհությունը, ուզում ես առաջին հերթին պատասխանել Եղիշե Չարենցի խոս-
քերով, որը դեռ 1933 թ. Թուման յանին նվիրված քառյակներից մեկում ասել է. 

Նա մ ե ծ Էր Տ ո ղ ո ՛ վ , ա ր յ ո ւ ն ո ՛ վ : — Ա ր մ ա տ ն ե ՜ ր ուներ նա ճողում: 

Իր երգերը — գեղջուկ նաիրցու ք ր տ ի ն ք ո վ էր նա ողողում : 

Հ ա ն ճ ա ր ե ղ երգերում ն ր ա — իր երկրի արևն ԷՐ շողում: — 

Նա մ ե ծ էր ճ ո ղ ո ՚ վ , ա ր յ ո ւ ն ո ՛ վ : — Ա ր մ ա տ ն ե ՜ ր ուներ նա ճողում: — 

ТУМАНЯН И ПРОБЛЕМА НАРОДНОСТИ 

Проф. Э. М. ДЖРБАШЯН 

( Р е з ю м е ) 

Общенациональное значение творчества Ов. Туманяна определяет-
ся тем, что он утвердил новое качество народности—высшее в доок-
тябрьской армянской литературе. В отличие от армянских поэтов преды-
дущего периода (Р. Патканян, Г. Алишан, С. Шахазиз), в произведениях 
которых часто отсутствовали реальные краски и колорит жизни народа, 
Туманян встал на позиции реалистического понимания народности, кон-
кретно-типического изображения действительности. Это характерно в 
особенности для второго периода творческого пути Туманяна (после 
1900 г.), когда, преодолев некоторую отвлеченность образов своих преж-
них произведений, он создал лучшие образцы поэзии и прозы. 

Туманян воплотил в своем творчестве лучшие черты характера ар-
мянского трудового народа, его протест против социального и националь-

ного гнета, его мечту о справедливом обществе. Будучи ярко выраженным 
национальным писателем, Туманян всегда достигает общечеловеческого 
звучания, выражает идеалы и чувства, которые своим гуманистическим 
содержанием близки и понятны всем народам. Туманян неизмеримо уг-
лубил художественное воплощение идей народности. После средневеко-
вой армянской лирики он был первым, кто вновь поднял армянскую 
поэзию до уровня лучших достижений мирового искусства.. 


